
Annotatsiуa: Maqolada iqtisodiyotning real sektoriga raqamli texnologiyalarning joriy etilishi va uning ta’siri tadqiq etilgan. 
Zamonaviy raqamli texnologiyalarni iqtisodiy jarayonlarga tatbiq etishning yo‘nalishlari o‘rganilgan va ularni takomillash-
tirish bo‘yicha takliflar ishlab chiqilgan.

Kalit so‘zlar: axborot texnologiyalari, blokcheyn texnologiyalari, iqtisodiyot, raqamli iqtisodiyot, raqamli texnologiyalar, real 
sektor.
Abstraсt: The article examines the introduction of digital technologies and its impact on the real sector of the economy. 
Directions of applying modern digital technologies to economic processes have been studied and suggestions for their 
improvement have been developed.

Keу words: information technologies, blockchain technologies, economy, digital economy, digital technologies, real sector.
Аннотация: В статье рассматривается внедрение цифровых технологий и их влияние на реальный сектор эконо-
мики. Изучены направления применения цифровых технологий в экономических процессах и разработаны пред-
ложения по их совершенствованию.

Ключевые слова: информационные технологии, блокчейн-технологии, экономика, цифровая экономика, циф-
ровые технологии, реальный сектор.

К I R I S H
Hozirgi kunda raqamli texnologiyalar kirib bormagan sohani topish qiyin. Raqamali texnologiyalarning jadal 

suratlarda rivojlanishi transformatsiya(raqamli transformatsiy)ni samarali va tez suratlarda amalga oshirishni 
dolzarbligini oshirmoqda. Buni davlat tomonidan qabul qilingan Yangi O‘zbekistonning taraqqiyot strategi-
yasida “Raqamli iqtisodiyotni asosiy “drayver” sohaga aylantirib, uning hajmini kamida 2,5 baravar oshirishga 
qaratilgan ishlarni olib boorish” maqsadi qo‘yilgan va Prezidentimizning “Taraqqiyotga erishish uchun raqamli 
bilimlar va zamonaviy axborot texnologiyalarini egallashimiz zarur vas hart. Bu bizga yuksalishning eng qisqa 
yo‘lidan boorish imkoniyatini beradi. Zero, bugun dunyoda barcha sohalarga axborot texnologiyalari chuqur 
kirib bormoqda”, [1] degan so‘zlaridan ham raqamli iqtisodiyot va raqamli transformatsiya naqadar muhimliligini 
bilib olish mumkin. 

A D A B I Y O T L A R  T A H L I L I  V A  M E T O D L A R
Jahondagi rivojlangan mamlakatlardagi olimlar tomonidan raqamli transformatisya chuqur o‘rganilgan va 

raqamli transformatsiya turlicha tushuntirilgan. Ba’zi olimlar fikriga ko‘ra, mijozlarga asosiy e’tiborni kuchayti-
rish va qiymatni differentsiyalash, xarajatlar samaradorligi, atrof-muhit barqarorligi, ishchilar xavfsizligi, ishlab 
chiqarish umumiy samaradorlgi, bozor konsentratsiyasi va globsllashuv, qaror qabul qilish jarayonini yengil-
lashtirish kabilar sanoat tarmoqlarida raqamlli transformatsiyaning drayverlari bo‘lib xizmat qiladi [2].

C.Matt va boshqalarnig fikriga ko‘ra “Xar qanday tashkilotning raqamli transformatsiyalashuvi strategiyasi 
texnologiyalardan foydalanish, qiymat yaratsih jarayonidagi o‘zgarishlar, tuzilmaviy o‘zgarishlar va moliyaviy 
jixatlarini qamrab olishi zarur” [3].

yangi bosqichga olib chiqish, operatsiyalarni soddalashtirish yoki yangi biznes modellarini yaratish kabi) uchun 
yangi raqamli texnologiyalardan (ijtimoiy media, mobil, tahliliy yoki o‘rnatilgan qurilmalar) foydalanishdir [4]. 
Raqamli transformatsiya – bu raqamli texnologiyalarni biznesning barcha tarmoqlariga integratsiyalashuvi 
bo‘lib, ish uslubi va mijozlarga qiymat yetkazib berishni tubdan o‘zgartiradi [5]. 

N A T I J A L A R
Yuqoridagi berilgan ta’riflardan kelib chiqqan holda raqamli transformatsiya – bu raqamli texnologiyalarni 

iqtisodiyotda qo‘lanilish darajasini oshirish bilan bir qatorda iqtisodiyotdagi ishchi kuchini ushbu texnologiyardan 
foydalansihga moslashtirshdir.

Raqamli transformatsiya korxonaning bo‘limlarida qanday o‘zgarishalr olib kelishini ko‘rib chiqaylik. Sotuv 
bo‘limida raqamli transformatsiya – bu sotuv jarayonlarini odatiy bozorlardan onlayn platformalar (market-
placelar)ga o‘tkazish orqali korxonalar sotuv bo‘limidagi hodimlar sonini qisqartirshi va bu orqali sotish xarajat-
larini qisqartirish mumkin. Sotuv jarayoniga CRM (Custumor Relationship Management) dasturlarini o‘rnatish 
orqali iste’molchilardan katta ma’lumotlarni to‘plash va bu ma’lumotlarni tahrirlash orqali mahsulot va xizmat 
sifati bo‘yicha iste’molchialar-ning fikrlarini o‘zrganish mumkin. 

Marketing bo‘limida raqamli transformatsiya – internetdan foydalangan holda mahsulotni va brendi rekalma 
qilish, onlayn dasturlar yordamida bozorni o‘zganish va marketing strategiyani ishlab chiqish tushuniladi. Eski 
marketing usullar(gazetalar, bannerlar, telivizor va radio orqali mahsulotni raklama qilish)dan farqli o‘laroq 
mijozga yo‘naltirilgan reklamalarni yaratish mumkin. Bunda internetdagi sahifalaringizga tashrif buyurish statis-
tikalari orqali sizning asosiy mijozlaringiz kim ekanlgini bilib olsihingiz mumkin va marketing bo‘limiga sarflagan 
pulingizni samaradorlik darajasi ortadi va an’anaviy marketingga nisbatan kamroq vaqt sarflanadi. 

Iqtisodiyotning real sektoriga raqamli texnologiyalarning joriy etilishi uning iqtisodiy jarayonlarga ta’siri ko‘p 
qirrali ekanligini va bu ta’sir barqaror hamda davlat va jamiyat hayotining barcha jabhalariga chuqur kirib bo -
rishini ko‘rsatadi. Axborot texnologiyalari platformalariga asoslangan raqamli iqtisodiyotning jadal rivojlanishi bu 
kabi platformalar uchun yangi modellar va texnologiyalarni yaratishni talab qiladi. Bular raqamli iqtisodiyotning 
o‘tkazuvchan (murakkab) texnologiyalari bo‘lib, ular quyidagilardir:

1. Katta ma’lumotlar texnologiyalari;

2. Internet texnologiyalari (buyumlar Interneti);

3. Mobil texnologiyalar;

4. Bulutli texnologiyalar;

5. Virtual va kengaytirilgan texnologiyalar;

6. Neyrotexnologiyalar va sun’iy intellekt;

7. Raqamli platformalar;

8. Kvant texnologiyalari;

9. Robototexnika;

10. Blokcheyn va kriptovalyuta texnologiyalari;

11. Kraudsorsing va kraudfanding.

M U H O K A M A
O‘zbekiston Respublikasida zamonaviy raqamli texnologiyalarni jamiyat hayotining turli yo‘nalishlariga 

joriy etishning ustuvor yo‘llaridan biri respublikada raqamli iqtisodiyotni bosqichma-bosqich shakllantirish, elek-
tron to‘lovlar, elektron tijorat sohasidagi qonunchilik bazasini, elektron hujjat aylanishi tizimini rivojlantirishdir [6]. 
O‘zbekiston Respublikasi Prezidentining 2020-yil 5-oktabrdagi “Raqamli O‘zbekiston – 2030” milliy strategiyasi 
6079-son qarori bilan tasdiqlandi. Shuningdek, O‘zbekiston Respublikasi Prezidentining “Raqamli iqtisodiyot va 
elektron hukumatni keng joriy etish chora-tadbirlari to‘g‘risida”gi 4699-sonli qarorni imzoladi. 2021-yil holatiga 
ko‘ra, raqamli iqtisodiyotning O‘zbekiston yalpi ichki mahsulotidagi ulushi 1,6 foizni, AQShda – 9,3 foizni, 
Xitoyda – 3,8 foizni, Hindistonda – 8 foizni tashkil etdi. 2025-yilga borib jahon raqamli iqtisodiyoti 23 trillion dol-
larga yetadi, uning jahon yalpi ichki mahsulotidagi ulushi hozirgi 17,1 foizdan 24,3 foizgacha oshadi. Kommunal 
xizmatlar, sanoat va qishloq xo‘jaligi, transport, moliya va boshqa sohalarni raqamli o‘zgartirish uchun butun 
dunyo bo‘ylab 100 milliard ulanish o‘rnatiladi. Bulutli texnologiyalardan foydalanadigan korxonalar soni 85%, 
sun’iy intellekt ─ 86%, raqamli katta ma’lumotlar ─ 80% ni tashkil etadi [7].

O‘zbekistonda keyingi ikki yil ichida raqamli infratuzilmani rivojlantirish uchun qariyb 2,5 milliard dollar 
jalb etish rejalashtirilmoqda. Toshkent shahrida uchta yangi yirik data-markazni ishga tushirish, shuningdek, 
statsionar aloqa tarmog‘ini yanada kengaytirish va mobil aloqa tarmog‘ini modernizatsiya qilish rejalashtirilgan. 
Natijada xonadonlar har bir aholi punktida kamida 10 Mbit/s tezlikda internetdan foydalanish imkoniyatiga ega 
bo‘ladi. Qishloq xoʻjaligini raqamlashtirish uchun zamonaviy qishloq xoʻjaligi texnologiyalari va innovatsion 
yechimlarni joriy etish uchun 600 million dollardan ortiq mablagʻ jalb etiladi .

O‘zbekistonda iqtisodiy jarayonlarni raqamlashtirishning yaqin yillardagi eng muhim vazifalari investitsiya 
va iqtisodiy faoliyatning turli shakllarini diversifikatsiya qilish, raqamli iqtisodiyotni yanada rivojlantirish boʻyicha 
innovatsion gʻoyalar, texnologiyalar va ishlanmalarni joriy etish sohasida davlat organlari va tadbirkorlik sub-
yektlari oʻrtasida yaqin hamkorlikni taʼminlash maqsadida “blokcheyn” texnologiyalarini joriy etish va rivojlanti-
rishdir [8]. 

X U L O S A
Iqtisodiy jarayonlarni raqamlashtirishni quyidagi yo‘nalishlar orqali rag‘batlantirish mumkin:

● raqamli iqtisodiyotni rivojlantirishni tartibga soluvchi amaldagi me’yoriy-huquqiy bazani doimiy ravishda 
takomillashtirish va buni muloqot rejimida va amalda yangi turdagi axborot huquqi obyektlari va sub-
yektlariga to‘g‘ti keladigan foydalanuvchilar, ishlab chiquvchilar va xizmat ko‘rsatuvchi provayderlarning 
fikrlarini hisobga olgan holda amalga oshirish;

● iqtisodiyotning barcha segmentlarida standart texnologik echimlarni joriy etish jarayonlarini uyg‘un-
lashtirish;

● elektron hukumat tizimini va elektron formatda ko‘rsatiladigan davlat xizmatlari ro‘yxatini rivojlantirish 
orqali umumiy raqamlashtirish jarayonining ishtirokchisiga aylanish;

● tashkilotlar va korxonalarda axborot tizimlarini, elektron xizmatlarni joriy etishni rag‘batlantirish va 
rag‘batlantirish hamda raqamli texnologiyalarni, shuningdek transchegaraviy internet-tijoratni rivojlanti-
rish uchun soliq imtiyozlarini joriy etish;

● IT-mutaxassislari va dasturchilarni, shuningdek doimiy yangilanib turadigan raqamli texnologiyalardan 
foydalanishga qodir bo‘lgan malakali foydalanuvchi, kadrlarni tayyorlash;

● kibertahdidlarga qarshi xavfsizlikni, shuningdek, raqamli iqtisodiyotga aloqador barcha subyektlarning 
u yoki bu darajada ular to‘playdigan, saqlaydigan va ishlatadigan ma’lumotlardan iborat bo‘lgan jinoiy 
harakatlardan himoyalangan ishonchni ta’minlash;

● xalqaro hamkorlikni kengaytirish va ilg‘or axborot texnologiyalarini xo‘jalik faoliyatining barcha soha-
lariga joriy etish uchun qulay sharoitlar yaratish.

